
1563 von ainer ym wein zwölf khreyzer . so in wirdtsheüsem ausgeben
und drunken wierd . Ist von der kays . regierung zu Ynsprugg
geordnet worden zu empfabung ditz gelt oder einkhumen Sebastian
Hochstetten.

Pestilentz hie.
Anno 1563 am 3. Octobris hatt sich angefangen die grau¬

sam plag der pestilentz in aineni hauss an der Markhgassen , ge¬
nant zu der Gspänin . Sein diss tags zwen kknaben und ain
khnecht gestorben . Herr und irau sein in eyl gewichen aus der
statt , haben die dottn im haus lassen , sambt 2 lebendigen Weibs¬
personen . Die sein ins bruederhaus ditzmals geordnet worden,
auch ist das haus durch die obrigkhait verspert worden. Es ist
auch an disem tag dem lierrn Hannsen Reindl in seinem haus ain
khellner erkhrankt und gstorben , nach wenig tagen des bemelten
Eeindls hausfrau auch. Hachmals in 4 hestser in der Sekmid-
gassen ettliche an diser khrankhait gstorben . Hatt gewert bis auf
den 20 . Decembris . Seint gstorben hie alt und jung 29 personell,
Man ist diser zeyt seer forchtsam und erschrockhen gwesen, auch
bey der hohen obrigkhait und anderen orten die suchen häfftiger
und gretilicher fürgeben und anzaigt , als au im selbs ist gwesen.

Gottes gnadt und vätterlich güet
hat uns gewännet und belhiet,
das wir probierten unsern glaubn,
allein in gottes gnadt vertraun.
Hietn wir der alten berz und gmiiet,
so wer unser glaub wol gezyert.
0 werkh der lieb, wie pist du kalt,
und so gleischnerisch kuebsoh gemalt!
Warheit ist ditzmal gewesn krankh,
entgegen die lugen im ganglc. E. üohwayger.

Marokt.
Der hörbstmarkht ist diser zeitt nit gehaltn worden.

Pestilentz.
Anno 1564 hat sich widemmh angefangen den 14. Aprilis

die plag der pestilentz , und hat gewert das gantz jar piss weih-
nachtn , darinnen vil personeil gstorben sind , und sunderlich aus
dem rath.

